
[bookmark: _Hlk218873112]ԳՈՒՅՔ ՓՈԽԱՆՑԵԼՈՒ, ԱՄՐԱՑՆԵԼՈՒ ԵՎ ՆՎԻՐԵԼՈՒ 
Մ Ա Ս Ի Ն
----------------------------------------------------------------------------------

Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը, «Մաքսային կարգավորման մասին» օրենքի 245-րդ հոդվածի 1-ին մասի 3-րդ կետը և 247-րդ հոդվածը և «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասը` Հայաստանի Հանրապետության կառավարությունը   ո ր ո շ ու մ   է.
[bookmark: _Hlk222127868]1. Հայաստանի Հանրապետության պետական եկամուտների կոմիտեի նախագահին՝ «ԷՔՍՊՈ 2025 Օսակա, Կանսայ, Ճապոնիա» համաշխարհային ցուցահանդեսի շրջանակներում Ճապոնիայից Հայաստանի Հանրապետության էկոնոմիկայի նախարարության անունով Հայաստանի Հանրապետության տարածք ներմուծված, ապա «Հրաժարում՝ հօգուտ պետության» մաքսային ընթացակարգով 2025 թվականի դեկտեմբերի 29-ի թիվ 05100011/291225/0070457 ապրանքների հայտարարագրով հօգուտ պետության հրաժարված 2,665,832 (երկու միլիոն վեց հարյուր վաթսունհինգ հազար ութ հարյուր երեսուներկու) դրամ ընդհանուր արժեքով գույքը (այսուհետ՝ գույք) փոխանցել Հայաստանի Հանրապետության էկոնոմիկայի նախարարությանը, և վերջինիս կողմից՝ նվիրատվության պայմանագրի հիման վրա, հանձնել սույն որոշման N 1 հավելվածով սահմանված մարմնին և կազմակերպություններին, իսկ N 2 հավելվածով՝ ամրացնել Հայաստանի Հանրապետության էկոնոմիկայի նախարարությանը։
2. Հայաստանի Հանրապետության էկոնոմիկայի նախարարին՝ 
1) սույն որոշումն ուժի մեջ մտնելուց հետո 5-օրյա ժամկետում դիմել Հայաստանի Հանրապետության պետական եկամուտների կոմիտե՝ գույքի անհատույց փոխանցման նպատակով.
2) Հայաստանի Հանրապետության պետական եկամուտների կոմիտեի նախագահի հետ համատեղ «Մաքսային կարգավորման մասին» օրենքի 247-րդ հոդվածի 2-րդ մասով սահմանված ժամկետում ապահովել գույքի հանձնման-ընդունման աշխատանքների կատարումը.
3) սույն որոշումն ուժի մեջ մտնելուց հետո մեկամսյա ժամկետում կնքել նվիրատվության պայմանագրերը սույն որոշման N 1 հավելվածով սահմանված մարմնի և կազմակերպությունների հետ և ապահովել գույքի հանձնման-ընդունման աշխատանքների կատարումը։
[bookmark: _GoBack]3. Սահմանել, որ գույքը սույն որոշման 1-ին կետով Հայաստանի Հանրապետության էկոնոմիկայի նախարարությանը փոխանցելու ընթացքում առաջացած ծախսերը ենթակա են իրականացման Հայաստանի Հանրապետության էկոնոմիկայի նախարարության միջոցների հաշվին:

